
Ատենախոսության թեման հաստատվել է Երևանի պետական 

համալսարանում: 

 

Գիտական ղեկավար`  հոգեբանական գիտությունների դոկտոր, 

պրոֆեսոր Գայանե Միքայելի Շահվերդյան 

 

Պաշտոնական ընդդիմախոսներ`  հոգեբանական գիտությունների դոկտոր, 

    պրոֆեսոր Նաիրա Ռաֆիկի Հակոբյան  

    հոգեբանական գիտությունների թեկնածու, 

դոցենտ Լիլիթ Յուրիկի Մկրտումյան 

 

Առաջատար  կազմակերպություն` «Ուրարտու» գործնական հոգեբանության և 

սոցիոլոգիայի համալսարան 

 

Ատենախոսության պաշտպանությունը կայանալու է 2014թ.-ի փետրվարի 18-ին, 

ժամը 12.00-ին Խաչատուր Աբովյանի անվան հայկական պետական 

մանկավարժական համալսարանում գործող ՀՀ ԲՈՀ-ի փիլիսոփայության և 

հոգեբանության թիվ 064 մասնագիտական խորհրդում: 

Հասցեն` 0010, ք. Երևան, Տիգրան Մեծի 17: 

Ատենախոսությանը կարելի է ծանոթանալ Խ.Աբովյանի անվան հայկական 

պետական մանկավարժական համալսարանի գրադարանում: 

Սեղմագիրն առաքված է 2014թ.-ի հունվարի 17-ին: 

 

 

Փիլիսոփայության և հոգեբանության 

064 մասնագիտկան խորհրդի գիտական 

քարտուղար, հոգեբանական 

գիտությունների թեկնածու, դոցենտ`   Կ.Ե. Վարդանյան 

Ատենախոսության  ընդհանուր բնութագիրը  
 

Հիմնախնդրի արդիականությունը:  Ժամանակակից աշխարհի գլոբալ 
ընդլայնման պայմաններում, հասարակությունը ձևափոխվում է և իր բնույթով 

դառնում տեղեկատվական:  

Հայաստանի Հանրապետությունում անկախության հռչակումից ի վեր մի 

շարք արմատական փոփոխություններ տեղի ունեցան, որոնք բնութագրվում էին 

որպես «անցումային փուլ», «ճգնաժամ» և այլն: Այս պայմաններում սկսեցին 

ձևավորվել լիովին նոր պատկերացումներ հասարակական կյանքի բոլոր ոլորտների 

վերաբերյալ, և քաղաքականը, բնականաբար, բացառություն չէր: Քաղաքական 

ասպարեզում հայտնվեցին նոր քաղաքական ուժեր, գործիչներ, ծավալվեց թեժ 

պայքար` հաճախ ոչ արդարացի միջոցների կիրառմամբ: Կարելի է ասել, որ 

քաղաքական գործիչների մասին պատկերացումները ձևավորվել են սուր 

տնտեսական, քաղաքական և ռազմական ճգնաժամի պայմաններում: Անկախության 

երկրորդ տասնամյակը համեմատաբար կայուն, բայց ևս սոցիալ-տնտեսական և 

գաղափարական խնդիրներով լի, իր շտկումները ներմուծեց քաղաքական գործիչների 

հոգեբանական որակների մասին պատկերացումներում:  

Մեր աշխատանքի թեմայի արդիականությունը պայմանավորված է այն 

հանգամանքով, որ փորձ է արվում կիրառական քաղաքական հոգեբանության 

տեսանկյունից դիտարկել հետևյալ փաստերը. քաղաքական գործչի կերպարի 

վերաբերյալ պատկերացումների ուսումնասիրություն, քաղաքական գործիչների 

անձնային հատկանիշների ներկայացումը ԶԼՄ-ներում, հատկապես` տպագիր 

մամուլում և, այս ամենի հիման վրա, քաղաքական գործչի իմիջի մոդելի կառուցում: 

 Մեր կողմից իրականացված հետազոտությունը արդիական է նրանով, որ 
տարբեր սոցիալ-հոգեբանական պատճառներ են ընկած քաղաքական գործիչների 

կերպարներում՝ հոգեբանական հատկանիշների առկայության հիմքում: 

 Մեր աշխատանքում քաղաքական գործիչների կերպարի վերաբերյալ 

պատկերացումները համեմատոթյան մեջ են դրվում տպագիր մամուլում 

համապատասխան հատկանիշերի ներկայացվածության հետ:  Ուստի, քաղաքական 

գործչի կերպարի ձևավորման հիմնական գործնական ուժն են մասայական 

հաղորդակցման միջոցները, որոնց անվանում են արդեն «չորրորդ իշխանություն», 

որը հնարավորություն ունի ներգործելու, կանխորոշելու և կարգավորելու 

քաղաքական սուբյեկտների գործունեությունը [1, 2]: Ելնելով վերը նշվածից` մենք 

առաջարկում ենք քաղաքական գործչի իմիջի մոդելի ստեղծում` մարդկանց 

պատկերացումների և մամուլում այդ պատկերացումները ներկայացնող 

հատկանիշների համադրության հիման վրա: 

Քաղաքական իմիջի հիմնախնդիրը վերջին տարիներին հետխորհրդային 

տարածաշրջանում առավել արդիական է դարձել: Տպագրվում են բազմաթիվ 

հոդվածներ և այլ աշխատություններ, որտեղ ներկայացված է իմիջի ձևավորման 

միջազգային փորձը` համատեղված հետխորհրդային ժամանակաշրջանի 

ուսումնասիրությունների հետ: Հայաստանում այս կարգի հետազոտություններ 

կատարվում են հիմնականում սոցիոլոգիական դաշտում, և կուտակված տվյալները 

վաղուց կարիք ունեն սոցիալ-հոգեբանական մեկնաբանության, որից հետո հնարավոր 

կլինի «տեղավորել» դրանք մեր կողմից ստեղծված քաղաքական գործչի իմիջի մոդելի 

կառուցվածքում: 

 Հետազոտության արդիականությունը առանձնանում է  նաև վերջինիս 

կիրառական նշանակությամբ: 

Հետազոտության նպատակը:  Բացահայտել քաղաքական գործչի կերպարի մասին 
պատկերացումները, ստանալ մամուլում այդ պատկերացումների ներկայացման 

գործընթացի ամբողջական պատկեր, և դրա հիման վրա կառուցել քաղաքական իմիջի 

մոդել: 

 Հետազոտության հիմքում ընկած է այն հիմնական վարկածը,  ըստ որի 

քաղաքական գործչի կերպարի վերաբերյալ պատկերացումները և մամուլում դրանց 
ներկայացվածությունը  առանձին սեմանտիկ տիրույթներ են, որոնց միջև գոյություն 

ունի անհամապատասխանություն:  Քաղաքական գործչի իմիջի ամբողջական մոդելը 

տվյալ տիրույթները համապատասխանեցնելու միջոց է: 

 Հիմնական նպատակի իրականացման համար առաջադրվել են հետևյալ 

խնդիրները.  
1. Իրականացնել աշխատանքի թեմային համապատասխան գրականության 

տեսական վերուծություն: 

2. Կազմել հետազոտության պլան` ըստ փուլերի: 

3. Ընտրել համապատասխան մեթոդներ` հետազոտության անցկացման 

համար: 
4. Կատարել սոցիալ-հոգեբանական հարցում` քաղաքական գործչի կերպարի 

վերաբերյալ պատկերացումների մասին: 

5. Կատարել տպագիր մամուլում քաղաքական գործիչների կերպարի 

վերաբերյալ պատկերացումների կոնտենտ-վերլուծություն: 

6. Հետազոտության արդյունքների համադրության հիման վրա կառուցել 
քաղաքական իմիջի մոդել: 

Հետազոտության օբյեկտը քաղաքական գործչի կերպարի մասին 

պատկերացումներն են և դրանց ներկայացումը տպագիր մամուլում: 

Հետազոտության առարկան  քաղաքական գործչի կերպարի մասին 

պատկերացումների և դրանց` տպագիր մամուլում ներկայացվածության միջև եղած 
կապն է: 

Հետազոտության ընտրակազմը: 

Հետազոտությանը մասնակցել են 18-60 տարեկան 305 մարդ, Երևանից և ՀՀ 

մարզերից: Կոնտենտ-վերլուծության համար ընտրվել է չորս պարբերական` ՀՀ 

ժամանակակից քաղաքական դաշտում ակտիվ գործունեություն ծավալած 
գործիչների մասին հրապարակումներով: 

 Հետազոտության համար տեսամեթոդական հիմք են ծառայել   Ս. Մոսկովիչիի 

սոցիալական պատկերացումների մասին տեսությունը. Պ.Ն Շիհիրևի, Ժ-Կ. Աբրիկի, 

Կ.Ա.Աբուլխանովայի, Վ. Վագների սոցիալական պատկերացումների հասարակական 

դիսկուրսի տեսությունը, Ու. Դուազի, Դ. Ժոդելեյի սոցիալական պատկերացումների` 

որպես գործնական մտածողության տարր տեսությունը Որպես սոցիալական 

պատկերացումների ուսումնասիրության մեթոդաբանական հիմք մեր կողմից 

առանձնացվել են Ու. Ֆլիկի, Մ. Բաուերի և Հ. Հասկելի մոտեցումները քանակական և 

որակական մեթոդների համադրման վերաբերյալ, ինչպես նաև Չ. Օսգուտի 

կոնցեպցիան /սեմանտիկ դիֆերենցիալի մեթոդ/: Սոցիալական հաղորդակցման 

ռետիալ և աքսիալ կողմերի մասին Ա. Բրուդնու տեսությունը հիմք է հանդիսացել մեր 

կողմից իրականացրած հարցման արդյունքների մեկնաբանության համար: 

 Մեր աշխատանքի տեսական հիմք են  նաև իմիջի վերաբերյալ հիմնական 

տեսական մոտեցումները, որոնք արտացոլված են Ե.Բ. Պերելիգինայի, Դ.Վ. 
Օլշանսկու, Գ. Պոչեպցովի, Ո.Դ. Պարիգինի, Յ. Պանասյուկի և այլոց 

աշխատություններում: 

 Հետազոտության մեթոդները և  դրանց  ընտրության հիմնավորումը.  

Օգտագործված մեթոդների ընտրությունը պայմանավորվել է աշխատանքի 

մեթոդաբանական հիմքերով և հետազոտության առարկայով:Մեթոդներն ընտրելիս 
հաշվի են առնվել հետևյալ չափանիշները. Մեթոդների համարժեքությունը 

(վալիդությունը) հետազոտության խնդիրներին, համապատասխանությունը 

ուսումնասիրության տրամաբանական կառուցվածքին: Հետազոտության ընթացքում 

օգտագործվել են սոցիալ-հոգեբանական հարցման և կոնտենտ-վերլուծության 

մեթոդները: Հարցման հարցաթերթիկի հիմքում ընկած է Օսգուտի «անձնային 
դիֆերենցիալ»  մեթոդիկան: 

 Գիտահետազոտական արդյունքների մշակման ընթացքը.  

Սոցիալ-հոգեբանական հարցման արդյունքները մեր կողմից ենթարկվել են 

գործոնային վերլուծության, որպես չափման սանդղակ կիրառվել է Օսգուտի 

սանդղակը: Կոնտենտ-վերլուծության ընթացքում կատարվել է քաղաքական 
գործիչների անձնային հատկանիշների հաշվարկ և հետագա խմբավորում: 

Հետազոտության գիտական նորու յթը:  

1. Տեսական վերլուծության ճանապարհով դիտարկվել է քաղաքական գործչի 

մասին պատկերացումների զարգացումը` սկսած հնագույն ժամանակներից մինչև մեր 

օրերը: 
2. Ուսումնասիրվել են  Հայաստանում քաղաքական գործչի կերպարի 

վերաբերյալ պատկերացումները`  ըստ նրանց անձնային հատկանիշների: 

3. Տպագիր մամուլում, ընդդիմադիր և ոչ ընդդիմադիր մամուլի ընդգրկմամբ, 

կատարվել է քաղաքական գործիչների անձնային հատկանիշների կոնտենտ-

վերլուծություն: 
4. Ստեղծվել է քաղաքական իմիջի եռակողմանի մոդել` քաղաքական գործչի 

կերպարի վերաբերյալ պատկերացումների և կոնտենտ-վերլուծության արդյունքների 

համադրության արդյունքում: 

Հետազոտության տեսական նշանակությունը:  

 Աշխատանքում ներկայացված տեսական մոտեցումները և կոնցեպցիաները 
արտացոլում են թեմային վերաբերող հիմնական տեսությունները: Առաջին հերթին, 

կարևոր ենք համարում քաղաքական, նշանավոր գործիչների մասին 

պատկերացումների զարգացման պատմափիլիսոփայական ակնարկը, հատկապես, 

հայ փիլիսոփաների և պատմիչների աշխատություններում: Մանրամասն 

վերլուծության են ենթարկվել նաև սոցիալական պատկերացումների մասին 

տեսությունը և դրա զարգացման ուղղությունները: Առանձին ներկայացված են 

քաղաքական իմիջի սահմանումները, գործառույթները, ինչպես նաև ռուսական և 

արտասահմանյան սոցիալ-քաղաքական և հոգեբանական գիտություններում 

ներկայացված իմիջի բազմաթիվ մոդելներ: 

 Հետազոտության գործնական նշանակությունը:  

 Մեր կողմից իրականացված հետազոտության արդյունքները կարող են 

ներդրում լինել հայ ժամանակակից քաղաքական ոլորտում: Այս հետազոտությունն 

ուղղված է՝ ցույց տալու հոգեբանական գիտելիքի կիրառելիության ուժը այնպիսի 

բարդ և անկանխատեսելի ոլորտում, ինչպիսին քաղաքականությունն է: Մարդկանց 
պատկերացումների և տպագիր մամուլում քաղաքական գործիչների վերաբերյալ 

զետեղված տեղեկատվության համադրումը թույլ է տալիս ստեղծել քաղաքական 

իմիջի ձևավորման համար լայն սոցիալ-հոգեբանական դաշտ: Հետազոտության 

արդյունքների հիման վրա մշակվել են գործնական առաջարկություններ` ավելի 

խորացված հետազոտություններ կազմակերպելու, քաղաքական իմիջի մոդելում 
շտկումներ ներմուծելու վերաբերյալ` կախված իմիջի լսարանի սեռատարիքային և այլ 

սոցիոդեմոգրաֆիկ առանձնահատկություններից:  

Մեր կողմից իրականացված հետազոտության արդյունքները կարող են ներառվել 

մասնագիտական տարբեր դասընթացների ուսումնական ծրագրերի մեջ: 

Պաշտպանությանը ներկայացվող դրու յթները:  
1. Քաղաքական գործչի կերպարի վերաբերյալ պատկերացումները 

խմբավորվել են ըստ երեք հիմնական կլաստերի` կամային, սոցիալական 

կոմպետենտության և բարոյաէթիկական: 

2. Նշված գործոններում առկա է բևեռայնորեն հակադրվող հատկանիշների 

հարաբերակցություն, որը պայմանավորված է մարդկանց` քաղաքական գործիչների 
ընկալման կարծրատիպային, էթնոմշակութային, սոցիալ-տնտեսական 

առանձնահատկություններով: 

3. Կախված մամուլի քաղաքական ուղղվածությունից` հայտնաբերվում է 

տարբերություն այնտեղ ներկայացված կամային, սոցիալական կոմպետենտության և 

բարոյաէթիկական գործոնների բևեռականացված հատկանիշների միջև: 
4. Մեր կողմից ներկայացված քաղաքական իմիջի մոդելը  բաղկացած է 

արտաքին, դինամիկ և բովանդակային  կողմերից: Նրանց հիմքում ընկած են 

քաղաքական գործչի կերպարի վերաբերյալ պատկերացումների կամային, 

սոցիալական  կոմպետենտության և բարոյաէթիկական գործոնները ու դրանց` 

տպագիր մամուլում ներկայացման փոխհարաբերակցությունը:   
 Հետազոտության փորձաքննությունը և  տվյալների հուսալիութ յունը.  

Աշխատանքի տեսական արդյունքները մշակվել և հիմնավորվել են գրականության 

վերլուծության և էմպիրիկ հետազոտության արդյունքներից բխող 

եզրակացություններով: Որակական մեթոդների արդյունքների վերլուծությունը 

իրականացվել է այս մեթոդների համար ընդունված ընթացակարգով: Քանակական 
մեթոդների արդյունքների վերլուծությունը իրականացվել է SPSS 16.0 

վիճակագրական ծրագրի օգնությամբ: 

Հետազոտության միջանկյալ արդյունքները, աշխատանքի որոշ դրույթներ  

արտացոլված են հրատարակված  գիտական 5 հոդվածներում և  միջազգային 2 

կոնֆերանսների թեզերում: Աշխատանքի դրույթները նաև ընդգրկվել են հեղինակի 
կողմից մշակված  մի շարք տեսական և գործնական դասընթացների ծրագրերում, 

որոնք դասավանդվում են ԵՊՀ հոգեբանության բաժնի բակալավրիատում և 

մագիստրատուրայում: 

 Աշխատանքը քննարկվել և գիտական նախապաշտպանություն է անցել ԵՊՀ 

փիլիսոփայության և հոգեբանության ֆակուլտետի Սոցիալական հոգեբանության 

ամբիոնի ընդլայնված նիստում և երաշխավորվել է հրապարակային 

պաշտպանության: 

 Ատենախոսությունը բաղկացած է ներածությունից, չորս գլուխներից, 
եզրակացություններից, գործնական առաջարկներից, գրականության ցանկից և 

հավելվածներից: Հիմնական նյութում ներկայացված են 2 նկար և 8 աղյուսակ: 

Ատենախոսությունը շարադրված է 130 տպագիր էջերի վրա: 

 

ԱՏ ԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ  
 

Ներածության մեջ հիմնավորվում է աշխատանքի արդիականությունը, 

ձևակերպված են աշխատանքի նպատակները, խնդիրները, վարկածը, օբյեկտը, 

առարկան, ինչպես նաև առաջարկվում են աշխատանքի տեսամեթոդական հիմքերը և 

գործնական ու տեսական նշանակությունը: Ներկայացված է ատենախոսության 
հետազոտական պլանը, մեթոդները, գիտական նորույթը, նշված են 

պաշտպանությանը ներկայացվող դրույթները: 

Ատենախոսության առաջին՝ «Քաղաքական գործչի կերպար.  

պատմափիլիսոփայական վերլուծութ յուն», գլխում ներկայացված է քաղաքական 

գործիչների կերպարի վերաբերյալ պատկերացումների զարգացման գործընթացը` 
սկսած հին ժամանականերից մինչև մեր օրերը: Այս գործընթացի վերլուծության 

արդյունքում առանձնացրել ենք քաղաքական գործչի կերպարի վերաբերյալ 

պատկերացումների ձևավորման դինամիկան: 

- Հին Աշխարհում կառավարչի կերպարի ձևավորման վրա մեծ ազդեցություն է 

ունեցել պետական կառուցվածքը` տեոկրատիան: Կառավարիչն ուներ իդեալական 
որակներ և աստվածային ծագում: Պետական համակարգի զարգացումը Հին 

Հունաստանում, այնուհետև Հին Հռոմում, կառավարչի` աստվածային որակների հետ 

մեկտեղ, առանձնացվեցին «մարդկային» որակներ`  ճանաչողական 

ընդունակություններ, յուրահատուկ հուզակամային դրսևորումներ և այլն: -

 Միջնադարում արդեն ուշադրության կենտրոնում էին կառավարչի 
գործողությունները, սակայն դրանց հոգեբանական դրդապատճառներն անտեսվել են, 

քանի որ միջնադարում թագավորների, մեծահարուստների տիտղոսը ժառանգաբար 

էր փոխանցվում, ուստի թագաժառանգի անձը, ինչպիսի որակներով էլ օժտված լիներ, 

ընդունվում էր անվերապահորեն: Ուստի, նոր առաջին պլան էին մղվում 

կառավարիչների վարքը, արարքները: 
- Նոր ժամանակներում`հասարակության գիտատեխնիկական և սոցիալ-

քաղաքական զարգացումները ձևավորեցին քաղաքական գործիչների նոր շերտ. 

նրանք չունեին վառ արտահայտված առաջնորդական հատկություններ, բայց մեծ դեր 

էին խաղում հասարակական կյանքում: Ժողովրդի, կամ գոնե դրա մի մասի կարծիքը 

հաշվի էր առնվում, բազմաթիվ հեղափոխությունները  վկայում էին այն մասին, որ 
հասարակությունն այլևս կուրորեն չի ընդունի քաղաքական գործիչներին`միայն 

նրանց ժառանգական առավելության պատճառով: 

- XX դարը կտրականապես փոխեց քաղաքական գործչի կերպաի հանդեպ 

վերաբերմունքը: Այն դարձավ հատուկ մասնագետների կողմից ստեղծված, ԶԼՄ-ների 

կողմից գովազդված և տարածված կերպար կամ իմիջ, որն ուներ հատուկ, նեղ 

նպատակներ` հաղթել ընտրություններում, դառնալ հայտնի, ճանաչված, սիրված, 

վաճառել որևէ ապրանք և այլն: 

- Հայ պատմափիլիսոփայական մտքի վերլուծության արդյունքում եկանք այն 

եզրակացության, որ հարյուրամյակներ շարունակ պետականության 
բացակայությունը իր դրոշմն է դրել քաղաքական գործիչների վերաբերյալ 

պատկերացումների վրա: Առաջին հերթին, գրականության մեջ քիչ քանակությամբ 

տեղեկատվություն կար դրա վերաբերյալ, երկրորդ՝ առաջնորդների կերպարները 

ներկայացված էին իդեալականցված`փրկչի, հերոսի հատկանիշներով հագեցած:  

Ատենախոսության երկրորդ՝ «Սոցիալական պատկերացումների 
բնութագիրը,  կառւցվածքը եվ արտացոլումը  ԶԼՄ-  ներում» ,  գլխում մեր կողմից 

ներկայացված են սոցիալական պատկերացումների ընդհանուր բնութագիրը, 

սահմանումները, դրանց մասին հիմնական տեսական կոնցեպցիաները: 

Անդրադարձել ենք նաև ԶԼՄ-ներում պատկերացումների լուսաբանման 

հիմնախնդրին և դրանց ուսումնասիրության մեթոդներին: Այս ամենից պարզ է 
դարձել, որ սոցիալական ապտկերացումները հասկացությունների, գաղափարների, 

արժեքների, կերպարների, դատողությունների և մեկնաբանությունների 

համակարգեր են, որոնք սկիզբ են առնում միջանձնային ամենօրյա հաղորդակցման 

մեջ: Բացի այդ, սոցիալական պատկերացումները համեմատաբար գիտակցված են և 

լայն իմաստով ընդունվում են որևէ սոցիալ-մշակութային խմբի անդամների կողմից` 
կարգավորելով ներխմբային հարաբերությունները: Սոցիալական պատկերացումը չի 

կարող լինել ճշմարիտ կամ կեղծ: Հատկանշական է, որ սոցիալական 

պատկերացումները կարելի է ուսումնասիրել մի քանի մակարդակի վրա`որպես 

գիտելիքների անհատական համակարգ, կոլեկտիվ դիսկուրսի մակարդակ և այլն: 

Ելնելով նշվածից` եզրակացնում ենք, որ սոցիալական պատկերացումների 
ձևավորման, տարածման և  զարգացման գործընթացները տարբեր են, կախված 

նրանից, արդյոք դրանք պատմականորեն երկար ժամանակ գոյություն ունեն, կամ 

արտացոլում են տեղային, մշակութային երևույթներ, որոնք չեն ամրապնդվում 

ավանդույթներում: Ինչ վերաբերում է սոցիալական պատկերացումների սոցիալ-

հոգեբանական հետազոտությանը, ապա այն իրականացվում է ինչպես քանակական, 
այնպես էլ որակական մեթոդների միջոցով: Քանակական մեթոդները թույլ են տալիս 

ուսումնասիրել պատկերացումների զարգացումը, փոխակերպումը և 

կառուցվածքային փոփոխությունները: Արդյունավետ որակական հետազոտության 

համար կարևոր է, որ մեթոդները, տեսությունը համապատասխան լինեն 

ուսումնասիրվող առարկային՝ հաշվի առնվի սոցիալական իմաստների 
բազմազանությունը, հետազոտողի սուբյեկտիվ մոտեցման և  ռեֆլեքսիայի 

ընդունակությունը և այլն:  

Ի վերջո, ԶԼՄ-ների միջոցով քաղաքական գործչի կերպարը ընկալվում է 

հասարակության կողմից. դրա համար կիրառվում են բազմաթիվ տեխնոլոգիաներ, 

ստեղծվում են միֆեր, որոնք ազդում են հասարակության անդամների ճանաչողական 
և հուզական ոլորտների վրա: Ի վերջո, քաղաքականությամբ զվաղվելը հնարավոր չէ 

պատկերացնել առանց ԶԼՄ-ների մասնակցության: Դրանք դարձել են միջնորդ  

հասարակության տարբեր շերտերի միջև, և սոցիալական պատկերացումներն 

ուղղակի արտացոլվում են ու փոխնացվում դրանց միջոցով: 

Հարկ է շեշտել, որ սոցիալական պատկերացումների մեր տեսական 

ուսումնասիրության նպատակն էր հիմնվել Ս. Մոսկովիչիի տեսության վրա, սակայն 

մեր էմպիրիկ ուսումնասիություններն իրականացնելու համար անհրաժեշտություն 

առաջացավ որոշ չափով փոխել Ս. Մոսկովիչիի սոցիալական պատկերացումների 

սահմանումները` մի կողմից ընդլայնելով դրանք, մյուս կողմից` նեղացնելով:  
Այսպիսով, կարող ենք եզրակացնել, որ յուրաքանչյուր պատկերացում 

կարելի է համարել սոցիալական, սակայն այն կարող է ներունակ չլինել Ս. 

Մոսկովիչիի սահմանմանը: 

Ատենախոսության երրորդ՝ «Քաղաքական գործիչների կերպարի 

վերաբերյալ  պատկերացումների էմպիրիկ հետազոտություն» խորագրով, գլխում 
ներկայացված են մեր աշխատանքի էմպիրիկ հետազոտության տվյալները: Խոսքը 

քաղաքական գործիչների մասին պատկերացումների և տպագիր մամուլում դրանց 

արտացոլման ուսումնասիրության մասին է: 

Հետազոտության հիմնական մեթոդները:  Հետազոտությունը իրականացվել է 2011թ. 

օգոստոս-հոկտեմբեր /քաղաքական գործչի կերպարի վերաբերյալ սոցիալ-
հոգեբանական հարցում/ և 2012թ. ապրիլ-մայիս ամիսներին /տպագիր մամուլի 

կոնտենտ-վերլուծություն/: Որակական մեթոդների արդյունքների վերլուծությունը 

իրականացվել է այս մեթոդների համար ընդունված ընթացակարգով: Քանակական 

մեթոդների արդյունքների վերլուծությունը իրականացվել է SPSS 16.0 վիճակագրական 

ծրագրի օգնությամբ: 
Համակազմը 

 Հետազոտությանը մասնակցել են 18-60 տարեկան 305 մարդ Երևանից և ՀՀ 

մարզերից: Կոնտենտ-վերլուծության համար ընտրվել է չորս պարբերական` ՀՀ 

ժամանակակից քաղաքական դաշտում ակտիվ գործունեություն ծավալած 

գործիչների մասին հրապարակումներով: Սոցիալ-հոգեբանական հարցման 
արդյունքները ենթարկվել են գործոնային վերլուծության, իսկ կոնտենտ-

վերլուծության ընթացքում կատարվել է քաղաքական գործիչների անձնային 

հատկանիշների հաշվարկ և հետագա խմբավորում: 

Մեթոդները 

 Աշխատանքի վարկածն ապացուցելու, խնդիրները լուծելու համար կիրառել 
ենք հետևյալ մեթոդները. 

• Հարցում.  

Հարցումն անց է կացվել ոչ պատահական (ուղղորդված) տարերային ընտրանքի 

մեթոդով: Հարցմանը մասնակցել են  Երևանից և ՀՀ այլ մարզերից 305 հարցվող, 

որոնցից 44% կազմել են կանայք և 56%` տղամարդիկ: Հարցվողների ամենամեծ 
տոկոսն են կազմել Երևան քաղաքի բնակիչները, քանի որ Երևանը  ՀՀ 

ամենաբնակեցված տարածքն է: Տարիքային բաշխումը կատարվել է ընտրության 

իրավունք ունեցող անձնաց տարիքային սահմաններում. 18-25 տարեկան 33.1%, 26-45 

տարեկան՝ 34.8 %, 46-60՝  տարեկան 26.2%, 61 տարեկան և ավել` 5.9 %: Ժամանակակից 

քաղաքական գործիչներին բնորոշ անձնային հատկանիշները պարզելու նպատակով 

հարցվողներին տրվել է հետևյալ հարցը. «Խնդրում ենք ժամանակակից հայ 

քաղաքական գործչին հատուկ անձնային հատկանիշների հետևյալ զույգերից ընտրել 

մեկը և գնահատել ըստ ներկայացված միավորների՝ ընդգծելով Ձեր կողմից ընտրված 

միավորը»:  

 Կոնտենտ – վերլուծություն 

Կոտենտ-վերլուծությունը, լինելով սոցիալ-հոգեբանական հետազոտության 

որակական մեթոդ, կիրառվում է միշտ քանակական կամ որակական մեթոդների հետ 

համատեղ, քանի որ բոլոր հետազոտողները արդյունքների մեկնաբանման մեջ նշում 

են սուբյեկտիվ գործոնի մաքսիմալ առկայության մասին, չնայած այն հանգամանքին, 
որ վերջին տասնամյակում մշակվել են կոնտենտ-վերլուծության արդյունքների 

հաշվարկման համակարգչային, ստանդարտավորված միջոցներ [75, 80, 83, 94]: 

Մեր կողմից կոնտենտ-վերլուծության են ենթարկվել հետևյալ ԶԼՄ-ների 

/օրաթաթերթերի/` «Առավոտ», «Հայոց աշխարհ», «Չորրորդ իշխանություն» և 

«Հայկական ժամանակ», 2012թ. փետրվար-ապրիլ ամիսների համարները: 
Ուսումնասիրվել է ընդհանուր թվով 65 տպագիր օրինակ: Մենք փորձել ենք ընդգրկել 

թե՛ ընդդիմադիր մամուլը, և թե՛ ոչ ընդդիմադիր /այսպես ենք մենք անվանել 

իշխանամետ և չեզոք մամուլը/: Որպես վերլուծվող հատկանիշներ վերցվել են 

հարցման ժամանակ օգտագործված հատկանիշները: Կոնտենտ- վերլուծության մեջ 

ընդգրված են հետևյալ քաղաքական գործիչների վերաբերյալ հրապարակումները` 
Սերժ Սարգսյան, Լևոն Տեր-Պետրոսյան, Ռոբերտ Քոչարյան, Գագիկ Ծառուկյան, 

Արթուր Բաղդասարյան, Վահան Հովհաննիսյան, Վարդան Օսկանյան, Տարոն 

Մարգարյան, Տիգրան Սարգսյան, Րաֆֆի Հովհաննիսյան: 

Հետազոտության արդյունքները: 

Ժամանակակից հայ քաղաքական գործիչների հատկանիշների մասին 
պատկերացումները` ըստ բացասական և դրական բևեռների խմբավորման: 
 Պարզելու համար, թե որ հատկանիշներն են, ըստ հարցվողների, առավել 

գերակշռում քաղաքական գործիչների մոտ և որոնք են պակասում, իրականացվել է 

գնահատականների պարզ խմբավորում՝ ըստ բևեռների. 1.Դրական, 2.Չեզոք, 

3.Բացասական: (Աղյուսակ 1) 
 
Աղյուսակ 1.  Ժամանակակից  քաղաքական գործիչներին բնորոշ  հատկանիշների 
խմբավորված  գնահատական 
Հատկանիշներ Դրական 

բևեռ % 

Չեզոք % Բացասական 

բևեռ % 

Համակրելի-

Անհամակրելի 

50.2 11.8 38.0 

Ուժեղ –Թույլ   48.5 10.2 41.3 

Սրտաբաց  Ինքնամփոփ-  40.7 21.6 37.7 

Բարեխիղճ  -

Անպատասխանատու  

38.0 11,8 50.2 

«Ասող-Խոսող» - Լռակյաց 54.9 12.9 32.2 

Համառ -Զիջող 51.8 10.2 38.0 

Բարի-Եսասեր 37.2 10.2 52.6 

Անկախ -  Կախյալ  39.0 10.0 51.0 

Գործունյա-Պասիվ 58.0 10.2 31.8 

Օգնելու  պատրաստ –  
«Չոր» մարդ-  

39.8 15.1 45.1 

Համարձակ-

Անհամարձակ 

47.5 13.8 38.7 

Աշխույժ  -Ուժասպառ  57.6 12.8 29.6 

Արդար-Անարդար 42.0 12.8 45.2 

Թուլացած-Լարված  52.0 13.8 34.2 

Հանգիստ Անհանգիստ-  44.9 15.1 39.0 

Բարյացակամ  -

Անբարյացակամ   

57.0 11.5 31.5 

Վստահ-Անվստահ 56.7 14.1 29.2 

Շփվող -Մարդատյաց  42.6 14.4 43.0 

Ազնիվ-Անազնիվ 45.6 11.8 42.6 

Ինքուրու յն -

Անինքնուրու յն 

44.9 13.5 43.6 

Հավասարակշռված  -

Դյուրագրգիռ  

44.3 12.7 43.0 

Այնուհետև, մենք վերցրել ենք Օսգուտի անձնային դիֆերենցիալի 

հատկանիշները, գործոնային վերլուծության ժամանակ առանձնացնել օրտոգոնալ 

/վիճակագրականորեն անկախ/ գործոնային խմբեր. 

-  կամային  

-  սոցիալական կոմպետենտություն  
-  բարոյաէթիկական: 

Քաղաքական գործչի «կամային» հատկանիշներից հարցվողները նշել են 

համառ, համարձակ, վստահ, թուլացած և ուժեղ դրական հատկանիշները, ինչպես 

նաև պասիվ հատկանիշն է նշվել` որպես հայ քաղաքական գործչին հատուկ 

բացասական որակ: Արդյունքների հետագա վերլուծության ընթացքում կփորձենք 
պարզել այսպիսի բաշխվածության հոգեբանական հիմքերը: 

«Սոցիալական կոմպետենտության» հատկանիշերի շարքում գերակայում են 

բացասական որակները` մարդատյաց, անազնիվ, անպատասխանատու, կախյալ, 

անիքնուրույն և միայն արդար, «ասող-խոսող» և համակրելի հատկանիշներն են նշվել 

հարցվողների կողմից`որպես դրական: 
Քաղաքական գործչի բարոյաէթիկական հատկանիշներից հարցվողները 

որպես դրական են նշել աշխույժը, բարյացակամը և համակրելին, իսկ, որպես 

բացասական` «չոր»  մարդ, ինքնամփոփ և եսասեր: 

 

Աղյուսակ 5. Կոնտենտ-վերլուծութ յան արդյունքում  քաղաքական գործիչների 
անձնային հատկանիշների բաշխվածությունը`ըստ հակադարձ  բևեռների 

Հատկանիշներ Դրական բևեռ % Բացասական բևեռ % 

Համակրելի-Անհամակրելի 54.3 45.7 

Սրտաբաց  Ինքնամփոփ-  66.5 33.5 

Ուժեղ –Թույլ   53.5 46.5 

Բարեխիղճ  -

Անպատասխանատու  

34.5 65.5 

«Ասող-Խոսող» -  Լռակյաց  57.7 42.3 

Համառ -Զիջող 66 34 

Բարի-Եսասեր 26.8 73.2 

Անկախ -  Կախյալ  15.5 84.5 

Գործունյա-Պասիվ 86.4 13.6 

Օգնելու պատրաստ –  «Չոր»  

մարդ-  

74 26 

Համարձակ-Անհամարձակ 74 26 

Աշխույժ  -Ուժասպառ  54.5 45.5 

Արդար-Անարդար 29 71 

Թուլացած-Լարված  56.3 43.7 

Հանգիստ -Անհանգիստ 61.3 38.7 

Բարյացակամ  -

Անբարյացակամ   

59 41 

Վստահ-Անվստահ 68.8 31.2 

Շփվող -Մարդատյաց  60 40 

Ազնիվ-Անազնիվ 18.5 81.5 

Ինքուրույն -Անինքնուրու յն 23.1 76.9 

Հավասարակշռված  -
Դյուրագրգիռ  

49.6 51.4 

 

Ինչպես երևում է աղյուսակից, մամուլում առավել ընդգծված են քաղաքական 

գործիչների այնպիսի դրական հատկանիշներ, ինչպիսիք են`շփվողը, համարձակը, 
օգնելու պատրաստը, սրտաբացը, գործունյան, համառը, վստահը և բարյացակամը: 

Բացասական հատկանիշներից ընդգծվում են անազնիվը, կախյալը, անինքնուրույնը, 

եսասերը և անպատասխանատուն: 

Ներկայացնենք, թե ինչպես են բաշխվել մեր կողմից առանձնացված գործոնային 

խմբերը /կամային, սոցիալական կոմպետենտության, բարոյաէթիկական/ 
ընդդիմադիր և ոչ ընդդիմադիր մամուլում: 

Ընդդիմադիր մամուլում / «Հայկական ժամանակ» և «Չորրորդ իշխանություն»/ շեշտը 

դրվում է քաղաքական գործիչների բացասական հատկանիշների վրա, առաջին 

հերթին` «սոցիալական կոմպետենտության» հատկանիշների բացասական բևեռների 

վրա: Երկրորդ տեղում են բարոյաէթիկական բացասական հատանիշները, իսկ ինչ 
վերաբերում է կամային հատկանիշներին, ապա դրանց առկայությունը համարյա 

բացառվում է ընդդիմադիր մամուլում: Հատկանշական է, որ այստեղ հիմնական 

շեշտը դնում են իշխանության ներկայացուցիչների բացասական որակների 

արտացոլմանը, մինչդեռ ընդդիմության վառ ներկայացուցիչների` Լ Տեր-Պետրոսյանի 

և Ր. Հովհաննիսյանի, անձնային հատկանիշների վերաբերյալ տեղեկատվությունը 

փոքր չափաբաժին է կազմում:  

Ոչ ընդդիմադիր մամուլը /«Հայոց աշխարհ», «Առավոտ»/ իր հրապարակումներում 

ավելի հավասարաչափ է անդրադառնում գործող քաղաքական գործիչներին: 

Դրական անձնային հատկանիշներից առաջին հերթին ընդգծվում են սոցիալական 

կոմպետենտության որակները, նրանց շատ մոտ կանգնած են կամային 

հատկանիշները, վերջում` բարոյաէթիկական հատկանիշները: Ի տարբերություն 

ընդդիմադիր մամուլի` ոչ ընդդիմադիր մամուլը հավասար է ընդգծում իշխանության 

ներկայացուցիչների դրական հատկանիշները և ընդդիմության ներկայացուցիչների 

բացասական հատկանիշները: 

Այժմ ներկայացնենք մամուլի կոնտենտ-վերլուծության ընդհանրացված 

պատկերն: 
Մեր կողմից իրականացված կոնտենտ-վերլուծության ընդհանրացված արդյունքերը 

ներկայացնող հիստոգրամից (նկ. 6) կարելի է եզրակացնել հետևյալը. քաղաքական 

գործիչների անձնային հատկանիշների բաշխվածությունը ցույց է տալիս, որ դրական 

բևեռի հատկանիշներն ավելի քիչ ներկայացվածություն ունեն, քան բացասական 

բևեռի հատկանիշները: Բացասական բևեռում գերակշռում են սոցիալական 
կոմպետենտության հատկանիշները, իսկ կամային և բարոյաէթիկական բացասական 

հատկանիշների բաշխվածությունը հավասար է: Դրական բևեռի հատկանիշներում 

սոցիալական կոմպետենտության և կամային հատկանիշները համարյա հավասար են 

բաշխված: Եվ կրկին բարոյաէթիկական հատկանիշները հայտնվում են վերջում: 

Գծապատկեր 1. Կոնտենտ-վերլուծության ընդհանրացված արդյունքերը 
 

Այժմ ներկայացնենք մեր կողմից իրականցված հարցման և կոնտենտ վերլուծության 

տվյալների համեմատությունը: 

Աղյուսակ 6. Կոնտենտ-վերլուծութ յան և  հարցման համեմատական 
վերլուծութ յուն`ըստ հատկանիշների բևեռականցված  զու յգերի 
 
 

 

Ինչպես երևում է կոնտենտ-վերլուծության և հարցման միավորված արդյունքները  

ներկայացնող աղյուսակից, հատկանիշների դրական և բացասական բևեռների 

հարաբերակցությունը գրեթե նույնն է: Բացառություն են կազմում միայն «օգնելու 

պատրաստ-«չոր»մարդ», «շփվող-մարդատյաց», «ազնիվ-անազնիվ», «ինքնուրույն-
անիքնուրույն», «հանգիստ-անհանգիստ» հատկանիշները, որոնց բևեռների 

Կոնտենտ-

վերլուծութ յուն 

Հարցում  

Հատկանիշներ Դրական 

բևեռ % 

Բացա-

սական 

բևեռ % 

Դրական 

բևեռ % 

Բացա-

սական 

բևեռ % 

Համակրելի-Անհամակրելի 54.3 45.7 50.2 38.0 

Ուժեղ –Թույլ   53.5 46.5 48.5 41.3 

Սրտաբաց  Ինքնամփոփ-  66.5 33.5 40.7 37.7 

Բարեխիղճ  -

Անպատասխանատու  

34.5 65.5 38.0 50.2 

«Ասող-Խոսող» -  Լռակյաց  57.7 42.3 54.9 32.2 

Համառ -Զիջող 66 34 51.8 38.0 

Բարի-Եսասեր 26.8 73.2 37.2 52.6 

Անկախ -  Կախյալ  15.5 84.5 39.0 51.0 

Գործունյա-Պասիվ 86.4 13.6 58.0 31.8 

Օգնելու  պատրաստ –«Չոր» 
մարդ-  

74 26 39.8 45.1 

Համարձակ-Անհամարձակ 74 26 47.5 38.7 

Աշխույժ  -Ուժասպառ  54.5 45.5 57.6 29.6 

Արդար-Անարդար 29 71 42.0 45.2 

Թուլացած-Լարված  56.3 43.7 52.0 34.2 

Հանգիստ -Անհանգիստ 61.3 38.7 44.9 39.0 

Բարյացակամ  -
Անբարյացակամ   

59 41 57.0 31.5 

Վստահ-Անվստահ 68.8 31.2 56.7 29.2 

Շփվող -Մարդատյաց  60 40 42.6 43.0 

Ազնիվ-Անազնիվ 18.5 81.5 45.6 42.6 

Ինքուրու յն -Անինքնուրու յն 23.1 76.9 44.9 43.6 

Հավասարակշռված  -

Դյուրագրգիռ  

49.6 51.4 44.3 43.0 

հարաբերակցությունը հարցման արդյունքում ստացված տվյալների հակապատկերն 

է: 

Մեր կողմից աղյուսակում շեղատառերով նշվել են հատկանիշների այն զույգերը, 

որտեղ զգալի տարբերություն է նկատվում կոնտենտ-վերլուծության և հարցման 

արդյուքներում: Չնայած, ինչպես նշել ենք, դրական և բացասական բևեռների 
հարաբերակցությունը երկուստեք նույնն է, սակայն տարբերությունը ակնհայտ է 

հատկանիշների տոկոսային ներկայացվածության մեջ: Արդյուքներից երևում է, որ 

որոշ հատանիշների վերաբերյալ տպագիր մամուլում տեղեկատվությունն 

անհամեմատ ավելի մեծ է, քան մարդկանց նախընտրած տարբերակներում. օրինակ, 

«ազնիվ-անազնիվ», «գործունյա - պասիվ» զույգերում, նույնիսկ եթե մենք հաշվի ենք 
առնում այն հանգամանքը, որ հարցման արդյունքում ստացված չեզոք բևեռը չի 

ընդգրկվել համեմատության մեջ /տես` աղյուսակ/:  

Ատենախոսության չորրորդ՝ «Քաղաքական գործչի կերպարի վերաբերյալ  

պատկերացումների հարցման եվ կոնտենտ-վերլուծութ յան արդյունքների 

վերլուծութ յուն եվ մեկնաբանություն.  քաղաքական իմիջի մոդելի կառուցման 
առանձնահատկությունները»  խորագրով, գլխում կատարել ենք էմպիրիկ 

հետազոտության արդյունքների սոցիալ-հոգեբանական մեկնաբանություն: Դրա 

հիման վրա առաջ ենք քաշել քաղաքական գործչի իմիջի մոդել: Մեր կողմից 

իրականացված  հետազոտության արդյունքների վերլուծությունից եզրակացնում ենք, 

որ քաղաքական գործչի կերպարի վերաբերյալ պատկերացումների այն խումբը, որն 
առանձնացվել է հետազոտության ընթացքում, ունիվերսալ հիմք է` քաղաքական 

իմիջի ձևավորման համար, մինչդեռ մեր ուսումնասիրությունյը չի բացահայտել 

քաղաքական իմիջի սեռատարիքային և սոցիոդեմոգրաֆիկ ասպեկտները, որոնք 

դուրս են բերվում լրացուցիչ, ավելի խորքային մեթոդների կիրառման միջոցով: Բացի 

այդ, մենք եկել ենք այն եզրահանգման, որ կամային, սոցիալական կոմպետենտության 
և բարոյաէթիկական գործոններում դրական և բացասական հատկանիշների միջև 

հարաբերակցությունը պայմանավորված է մարդկանց ընկալումներով և 

գնահատականներով քաղաքական գործիչների գործունեության արդյունավետության 

վերաբերյալ, ինչպես նաև որոշ մշակութային կարծրատիպերով: Ի վերջո, մեր կողմից 

իրականցված հարցման և կոնտենտ-վերլուծության արդյունքների համադրության 
արդյունքում կառուցվեց քաղաքական գործչի իմիջի եռակողմանի մոդել` արտաքին-

վարքային, դինամիկ և բովանդակային կողմերով: Արտաքին-վարքային կողմում 

ընդգրկված են հատկանիշներ, որոնք հավասարապես ներկայացված են թե 

մարդկանց պատկերացումներում և թե` մամուլում, դինամիկ կողմում ընդգրկված են 

պատկերացումներում և տպագիր մամուլում հակառակ բևեռներում հայտնված 
հատկանիշները /որպեսզի տարբեր քաղաքական հանգամանքների ազդեցության 

ներքո ուղղվեն կամ դեպի մարդկանց, կամ`մամուլում ներկայացված  

պատկերացումները/: Ինչ վերաբերվում է բովանդակային կողմին, ապա այստեղ 

ընդգրկված են հատկանիշներ, որոնք մադկանց պատկերացումներում ավելի մեծ 

տոկոս են զբաղեցնում: Քաղաքական իմիջի հիմքում, որքան էլ որ այն 
արհեստականորեն ստեղծված կառույց չլինի, պետք է ընկած լինեն հասարակության 

իրական պատկերացումները: 

Իմիջի կառուցման մոդելի սխեմատիկ ներկայացումը զետեղված է նկար 1-ում: 

Նկ.  1 Քաղաքական իմիջի մոդել  

վարքային կողմ 

Տեսական և փորձարարական հետազոտության արդյունքների հոգեբանական 

վերլուծությունը, դրանց մեկնաբանումը և ընդհանրացումը հնարավորություն տվեց 
հանգելու հետևյալ եզրակացություններին.  

1. Քաղաքական գործչի կերպարի մասին պատկերացումները ժամանակի 

ընթացքում ենթարկվել են հետևյալ տրանսֆորմացիայի (փոխակերպման).  

հնագույն ժամանակներ, երբ դրանք համարվել են Աստծու կողմից շնորհված, 

այնուհետ` միջնադարյան ժամանակաշրջան, երբ  առաջին փորձերն են արվել 
կարգավորել և ուղղորդել այդ պատկերացումները, ինչը նոր և նորագույն 

ժամանակնեում վերածվել է մարդկանց համար ցանկալի կերպարի ստեղծման 

արհեստական, մեխանիկական գործընթացի:  

2. Սոցիալական պատկերացումներն ամենօրյա միջանձնային հաղորդակցման 

արդյունք են, ունեն իրենց կառուցվածքը, գործառնության դաշտը և ընդունված 

են սոցիալական խմբի կողմից: Սոցիալական պատկերացումները  

արտացոլում են ներխմբային և միջխմբային հարաբերությունները, ներառում 

են սոցիալական կարծրատիպերը և դիրքորոշումները: Քանակական և 

որակական մեթոդների համադրությունը ապահովում է սոցիալական 

պատկերացումների  սոցիալ-հոգեբանական ուսումնասիրությանը 

արդյունավետությունը: 

3. Ժամանակակից աշխարհում քաղաքական իմիջի գործառնությունը 

պայմանավորված է ԶԼՄ-ներով: ԶԼՄ-ներն են այն ազդեցիկ օղակը, որի 

միջոցով արտացոլվում և փոխվում են մարդկանց պատկերացումները 

հասարակական-քաղաքական որևէ երևույթի, այդ թվում նաև իմիջի 

վերաբերյալ:  
4. Քաղաքական իմիջի ներգործության առանձնահատկությունները 

պայմանավորում են նրա գործառույթները, կառուցվածքը և տեսակները: Ընդ 

որում, քաղաքական իմիջն ուղղված է իր նպատակային լսարանին և կարող է 

փոխվել` ելնելով այդ լսարանի առանձնահատկություններից : 

5. Քաղաքական գործչի կերպարի մասին պատկերացումների վերլուծությունը 
պետք է ներառի երեք գործոն` կամային, սոցիալական կոմպետենտության և 

բարոյաէթիկական: Այս բաժանման հիմքում ընկած է արդեն հայտնի 

թեստային չափանիշների ընդգրկումը մասնավոր սեմանտիկ տիրույթներում: 

Բացասական և դրական հատկանիշների հարաբերակցությունը, մարդկանց 

քաղաքական գործիչների կերպարի վերաբերյալ պատկերացումներում, 
քաղաքական իմիջի կառուցման հիմքերից է:  

6. Մամուլի քաղաքական ուղղվածությունն ազդում է ոչ միայն քաղաքական 

գործչի կերպարի բովանդակության, այլև պատկերացումների ներկայացման 

առանձնահատկությունների վրա:   Կոնտենտ-վերլուծությունը 

հնարավորություն է տալիս պարզել հատկանիշների ներգրավման չափը 

կամային, սոցիալական կոմպետենտության և բարոյաէթիկական 

գործոններում:  

7. Սոցիալական կոմպետենտության գործոնի հատկանիշները առավել հաճախ 

են հանդիպում տպագիր մամուլում, իսկ  կամային և բարոյաէթիկական 

գործոններն  ավելի քիչ տոկոսային ներկայացվածություն ունեն, ինչը 

բացատրվում է սոցիալական կոմպետենտության հատկանիշների, 

մասնավորապես քաղաքական գործչի՝ որպես իր և հասարակայնության միջև 

ակտիվ կոմունիկատորի առանձնահատկություններով: Կամային և 

բարոյաէթիկական գործոնների հատկանիշները քաղաքական գործչի 
կոմունիկատիվ գործառույթները չեն ապահովում և արտացոլում են նրա 

գործունեության այլ որոլտներ, որոնք  ժամանակակից տեղեկատվական 

աշխարհում գործող անձանց համար երկրորդային են: 

8. Քաղաքական գործչի կերպարի վերաբերյալ պատկերացումների հարցման և 

դրանց կոնտենտ-վերլուծության արդյունքում դուրս բերված 
անհամապատասխանությունը հաղթահարվում է քաղաքական գործչի իմիջի 

ամբողջական մոդելի կառուցման ընթացքում: Իմիջի այս մոդելը ներառում է 

երեք հիմնական կողմ` արտաքին-վարքային, դինամիկ և բովանդակային: 

9. Քաղաքական իմիջի մոդելի վերը նշած կողմերում ներառված հատկանիշները 

հիմք են հանդիսանում ռետիալ և աքսիալ հաղորդակցման համար: Արտաքին-
վարքային և բովանդակային կողմերն ուղղված են ռետիալ հաղոդակցմանը, 

որը ենթադրում է մարդկանց տարբեր զանգվածների հետ կապ, իսկ դինամիկ 

կողմն ուղղված է աքսիալ հաղորդակցմանը, որը ենթադրում է մարդկանց 

կոնկրետ խմբերի, նույնիսկ անհատների հետ կապը: 

 Ատենախոսոթյան հիմնական դրույթներն արտացոլված են հեղինակի կողմից 
հրատարակված հետևյալ հոդվածներում. 

1.И.А. Казарян, Имидж как обьект изучения психологии. Արդի հոգեբանության 

տեսական և կիրառական հիմնախնդիրները: Գիտական հոդվածների ժողովածու,  

Երևան, ԵՊՀ հրատ., 2005թ., էջ 175-180: 

2.И.А. Казарян, Динамика развития представлений об образе политического деятеля в 
архаическом мире. Տեսական, փորձարարական և կիրառական հոգեբանության 

հիմնահարցերը: Երիտասարդ գիտնականների հոդվածների ժողովածու, Երևան,  

ԵՊՀ հրատ., 2006 թ., էջ 142-147: 

3.И.А.Казарян, Имидж в структуре Я-концепции. Կիրառական հոգեբանության արդի 

հիմնախնդիրները: Միջբուհական գիտական հոդվածների ժողովածու, Երևան, 
”Զանգակ-97” հրատ., 2007թ., էջ 56-60: 

4.И.А. Казарян, От образа к имиджу: казаться, а не быть (историко-философский обзор 

взглядов на проблему). Արդի հոգեբանության տեսական և կիրառական 

հիմնախնդիրներ: Երևան, «Ասողիկ» հրատ., 2009 թ., էջ 235-243: 

5.Ի.Ա.Ղազարյան, Քաղաքական իմիջի ներազդման առանձնահատկությունները: 
«Տեսական և կիրառական հոգեբանության արդի հիմնախնդիրները» միջազգային 

գիտաժողովի նյութեր. – Երևան, Էդիտ Պրինտ հրատ., 2011 թ., էջ 222-224: 

6.Ի.Ա.Ղազարյան, Էլեկտորալ վարքի դրսևորումները` որպես ընտրողների 

սոցիալական ինքնազգացողության չափանիշ: Արդի հոգեբանության տեսական և 

կիրառական հիմնախնդիրներ: Գիտական հոդվածների ժողովածու, Երևան, 
Լիմուշ հրատ., 2012 թ., էջ 193-198: 

РЕЗЮМЕ 

Актуально сть исследо ва ния.  В современном мире во всех сферах жизнедеятельности 

общества испольуются информационные технологии, в том числе и политической сфере.  

После распада СССР в Армении сформировались новые представления об 

общественно-политическом укладе государства, которые долгое время находились вне поля 

зрения психологов-исследователей. 

В работе представлена попытка рассмотреть с точки зрения прикладной политической 

психологии такие явления как представления о политическом деятеле, освещение 

личностных свойств политика в СМИ. 

Выявлены социально-психологические причины некоторых психологических 

особенностей, лежащих в основе образа политического деятеля.  

Представлена попытка формирования модели полтического имиджа на основе 

сопоставления представлений о политическом деятеле и особенностях их освещения в 

печатных СМИ. 

Осно вные цели исследо вания.  

1. Выявить представления о политических деятелях, получить полную картину 

процесса отображения этих представлений в СМИ.  

2. Создать и представить модель политического имиджа.  

В о снове исследования –  гипо тез а:  Представления об образе политического деятеля и 

их репрезентация в прессе являются отдельными семантическими полями, между которыми 

есть несоответствие. Целостная модель имиджа политического деятеля – это способ 

приведения вышеназванных полей в соответствие друг с другом.  

Для достижения основной цели исследования были выдвинуты следующие з адачи:  

1. Всесторонне проанализировать теории и концепции, представленные в научной 

литературе по теме работы. 

2. Создать план исследования и выбрать его основные методы. 

Исследовать соотношение представлений об образе политического деятеля и их 

отображением в печатных СМИ 

3. На основе полученных результатов предложить модель политического имиджа.  

Научная но виз на исследо вания.  Произведен теоретический анализ развития идей о 

представлениях относительно  политических деятелей, начиная с древнейших времен и до 

наших дней. Изучены представления об образе политического деятеля в Армении – на 

основании его личностных качеств. Создана трехсторонняя модель политического  имиджа – 

в результате сопоставления представлений о политическом деятеле с данными контент -

анализа печатных СМИ. 

Тео ретическая  з начимо сть исследо вания.  В нашей работе предпринята попытка 

интерпретации основных концепций о социальных представлениях, а так же основных идей 

политической психологии, имеющих отношение к политическому имиджу и способах его 

формирования.  

Практическая значимо сть исследо вания  состоит в том, что результаты исследования 

показывают важность и применимость психологических знаний в общественно-

политической сфере общества. 

До сто верно сть рез ультато в.  

Достоверность исследования обусловлена методологической обоснованностью, 

соответствием цели, гипотезы и задач, а также использованными методами. Теоретические 

положения и выводы работы получены на основании всестороннего анализа научной 

литературы и эмпирических данных исследования, обработанных соответствующими 

статистическими методами. 

Результаты и основные положения работы разработаны и внедрены в программы 

различных теоретических и практических курсов, преподаваемых в бакалавриате и 

магистратуре отделения психологии ЕГУ. Апробация диссертации состоялась на кафедре 

социальной психологии ЕГУ. 

Структура рабо ты.  

Диссертация состоит из введения, четырех глав, выводов, практических рекомендаций, 

списка литературы и приложений.  

Во  Введении обоснована актуальность проблемы, сформированы цель, гипотеза, 

задачи, объект и предмет исследования, научная новизна, теоретическая и практическая 

значимость исследования, представлены основные положения, выносимые на защиту. 

ПЕРВАЯ ГЛАВА -  “Образ политического деятеля: историко-философский анализ” – 

представлен процесс развития представлений об образе политического деятеля, начиная с 

древних времен и до наших дней. 

ВТОРАЯ ГЛАВА –  “Определение, структура социальных представлений и их 

отражения в СМИ” – представлены общая характерстика социальных представлений, их 

определения, теории. Также представлены проблемы освещения социальных представлений 

в СМИ. 

ТРЕТЬЯ ГЛАВА –  “Эмпирическое исследование представлений об образе 

политического деятеля” – предсттвлены эмпирические данные о представлениях 

относительно образа политического деятеля и об ислледовании их отражения в печатной 

прессе. 

ЧЕТВЕРТАЯ ГЛАВА –  “Анализ и интерпретация результатов опроса и контент-анализа 

по представлениям об образе политического деятеля. Особенности конструирования 

политического имиджа” -  представлена социально-психологическая интерпретация данных 

эмпирического исследования. Основываясь на этом, выдвинута модель имиджа 

политического деятеля. 

Рабо та з авершается о бщими выво дами.  

Объем работы составляет 130 страниц, которые включают 2 рисунка, 8 таблиц и 132 

источника литературы. 

По теме диссертации опубликованы 4 статьи и 2 тезиса.  

SUMMARY 

The  re levance  of  the  issue  Nowadays, information technology is used in all sectors 
of society, including the political sphere. After the collapse of the Soviet Union in Armenia a 

new understanding of the socio-political structure of the state was formed, which had long 

been out of the view of psychologists and researchers. This thesis is an attempt to consider 

the issue in terms of applied political psychology phenomena such as perceptions about 

politicians, and the coverage of the personal qualities of politicians in the media. The social 
and psychological causes of certain psychological characteristics, underlying image of 

politicians are identified.  It is an attempt to form a model of political image by comparing 

the perceptions about politicians and   peculiarities of the coverage in the print media. 

The  aims of  the  re search 

1. Identify the perceptions about the politicians; get a full  picture of  how these 
perceptions are reflected in the media. 

2. Create and present a model of political image. 

The basis of the research is the  hypothesis, according to which perception of the 

image of a politician and their representation in the media are separate semantic fields, and 

there is a mismatch between them. Holistic model of political image - is the one where these 
fields are aligned with each other. 

For the fulfillment of the main aims of the research the following goals have  been 

put forward:  

1. The comprehensive analysis of the theories and concepts presented in the 

scientific literature on the subject of the thesis. 
2. Create a plan of research and select its basic methods. 

3.  Research the relation between the perception about the politicians and the 

coverage in the print media. 

4. Based on these results suggest a model of political image. 

 Nove lty of  the   re search.  
1. A theoretical analysis of the development of ideas about perceptions about 

politicians is performed - from ancient times to the present day. 

2. The perception the image of a politician in Armenia is studied- based on their 

personal qualities. 



23 
 

3. A tripartite model of political image is created - by comparing perceptions about 

politicians with the content analysis data of print media. 

The  theore tical signif icance  of the thesis. Our study is an attempt to interpret the 

basic concepts of social perceptions, and the basic ideas of political psychology that are 

relevant to the political image and its formation.  
The  practical signif icance  of this thesis. The results show the importance and 

applicability of psychological knowledge in the social and political area of society. 

Data re liability. 

The reliability of the study lies in the methodological validity, compliance of the 

objectives, hypotheses and objectives, as well as the methods used. Theoretical statements 
and conclusions of the thesis are based on the comprehensive literature review and empirical 

research data analyzed by appropriate statistical methods. 

The results and the main propositions of the thesis developed and implemented in 

various programs of theoretical and practical courses in undergraduate and graduate 

programs in the psychology department of Yerevan State University. Approbation of the 
thesis took place at the Department of Social Psychology at YSU. 

Four articles and two theses are published on the subject of the thesis.  
 

Structure  of  the  the sis.  

The thesis consists of an introduction, four chapters, conclusions, practical 

recommendations, bibliography and appendices.  

The  introduction includes the relevance of the issue, the main hypothesis, the 
object and the subjects of the research, the aims of the research, the methodologies, the 

scientific novelty, the theoretical and practical significance of the research, the structure of 

the thesis. 

Chapter  one  includes a comprehensive literature review on image of politicians 

from ancient times to our days. 
Chapter  two presents the main characteristics of social perceptions, and their 

coverage in mass media. 

Chapter  three  focuses on the empirical data on perceptions of politicians and how 

they are reflected in print media. 

Chapter  four  involves social-psychological interpretation and analyses of the data. 
 

The  the sis ends with general conclusions.  

The volume of the work is 130 pages, which includes 2 figures, 8 tables and 132 

literature sources. 


